ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 29-Ի N 1388-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 ՀՀ կառավարության որոշման նախագծի հիմնավորում

	1
	Անհրաժեշտությունը

	
	 ՀՀ կառավարության 2024 թվականի օգոստոսի 29-ի թիվ 1388-Ա որոշման դրույթների կատարման ապահովում։ 

	2
	 Ընթացիկ իրավիճակը և խնդիրները

	
	ՀՀ կառավարության 2024 թվականի օգոստոսի 29-ի թիվ 1388-Ա որոշման համաձայն նախատեսվում է ՀՀ սեփականություն հանդիսացող Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված քաղաք Երևան, Ավան Աճառյան փողոց 20/4 հասցեում գտնվող 3126,3 քառ.մետր մակերեսով ուսումնական մասնաշենքը, 11,8 քառ.մետր մակերեսով պահակատունը, 256 քառ.մետր մակերեսով ջրավազանը, 123,5 քառ.մետր մակերեսով օժանդակ շինությունը, 67,5 քառ.մետր մակերեսով պահեստը, 1280,3 քառ.մետր մակերեսով խաղահրապարակը, 6664 քառ.մետր մակերեսով ֆուտբոլի դաշտը, 88,9 քառ.մետր (177,8 խ.մ.) մակերեսով պարիսպը և դրանց զբաղեցրած, օգտագործման ու սպասարկման համար անհրաժեշտ 1.857309 հա հողամասը՝ ֆուտբոլային ակադեմիա հիմնելու նպատակով, 25 տարի ժամկետով անհատույց օգտագործման իրավունքով հանձնել «Նեքստ Ջեն Սպորտս» սահմանափակ պատասխանատվությամբ ընկերությանը, ինչպես նաև «Հրազդան մարզահամալիր» փակ բաժնետիրական ընկերության 100 տոկոս պետական սեփականություն հանդիսացող բաժնետոմսերը (615 հատ հասարակ (սովորական) անվանական բաժնետոմս, յուրաքանչյուրը՝ 5000 դրամ անվանական արժեքով) ուղղակի վաճառքի ձևով մասնավորեցնել նախօրոք հայտնի գնորդ՝ «Նեքսթ Ջեն Սպորտս» սահմանափակ պատասխանատվությամբ ընկերությանը։
Տվյալ որոշմամբ նախատեսված գործարքը հնարավորություն է տալու միջազգային լավագույն փորձն ունեցող մարզական ծրագրերով ակադեմիայում մարզումներ իրականացնելու։ Հնարավորությւոն է տալու հայ մարզիկներին արտերկրում խաղային պրակտիկա ձեռք բերելու բավականին երիտասարդ հասակից։ Ավելացնելու ՀՀ-ում օգտագործվող արդի և միջազգային չափանիշներին համապատասխանող ֆուտբոլային ենթակառուցվածքների թվի ավելացմանը։ Նաև նպաստելու է կրթական բաղադրիչների ներդրմանը, այսինքն կազմակերպվելու են դասընթացներ տեղի հայ մարզիչների որակավորման բարձրացման համար։ Նպաստելու է հայ պատանի ֆուտբոլիստների համար դեպի եվրոպական ակումբներ տեղափոխվելուն, ինչպես նաև Հայաստանում կզարգանա զբոսաշրջությունը։

Հարկ ենք համարում նշել, որ որոշմամբ նախատեսվում է ընդհանուր կատարել 2,200,000,000․0 դրամի ներդրում։
Վերը նշվածն ավելի կանոնակարգված կազմակերպելու նպատակով «Նեքստ Ջեն Սպորտս» սահմանափակ պատասխանատվությամբ  ընկերության (այուհետ՝ Ընկերություն) կողմից Պետական գույքի կառավարման կոմիտե (այսուհետ՝ Կոմիտե) է մուտքագրվել գրություն, որով վերջինս խնդրել է ՀՀ կառավարության 2024 թվականի օգոստոսի 29-ի թիվ 1388-Ա որոշման մեջ կատարել փոփոխություն՝ ներկայացնելով համապատասխան առաջարկ։
Ընկերության կողմից առաջարկությունները քննարկվել են Կոմիտեում։ 

Նախագծով առաջարկվող փոփոխություններով և լրացումներով 
հստակեցվում է՝

· պարտավորությունների՝ որոշման հավելվածներով գնորդի կողմից կատարման ենթակա ներդրումների կատարման ձևը և ժամկետները,
· գործունեության հիմնական ուղղվածությունը և դրա պահպանումը,
· բաժնետոմսերի ձեռք բերման արժեքի վճարման ժամկետները

Վերը նշված փոփոխությունների ընդունման դեպքում Գնորդի կողմից ստանձնած պարտավորությունների կատարման հսկողությունը կդառնա ավելի արդյունավետ և վերահսկելի։ 

	3
	Տվյալ բնագավառում իրականացվող քաղաքականությունը 

	
	Գույքի կառավարման արդյունավետության բարձրացում։

	4 Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	1
	Նախագծի ընդունումը պետական բյուջեում կամ տեղական ինքնակառավարման մարմինների բյուջեների վրա ազդեցություն չունի։

	2
	 Կարգավորման նպատակը և բնույթը 

	
	Մասնավորեցման գործընթացի ավարտ

	3
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

	4
	Ակնկալվող արդյունքը

	
	Մասնավորեցման գործընթացի ավարտ

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագծի մշակումը չի բխում ռազմավարական որևէ փաստաթղթից։



